
   
 
 

6. august 2013 
 
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 
saqqummiuppara: 

 
Naalakkersuisunut apeqqutit: 
1. Inatsiseqarnermut pisortap soraarneranut atatillugu soraarnermut atatillugu 
ajunngitsorsinissaq isumaqatigiissutigineqarnikuua imaluunniit piffissami 
aalajangersimasuni akissarsiani pigiinnassagai isumaqatigiissutigineqarnikuua aamma 
tamanna Landskarsimut qanoq nammakkersuutaatigissava?  
 
2. Inatsiseqarnermut pisortap soraarneranut atatillugu Naalakkersuisut inatseqarnermullu 
pisortaq soraartoq isumaqatigiinnikuuppat, illuatungeriit arlaannaalluunniit 
inatsiseqarnermut pisortap soraarnera pillugu oqaaseqassanngitsut aamma taamaassimappat 
suna pissutigalugu ”Nipangiussisimasussaatitaanertalimmik” soraarsitsineq Naalakkersuisut 
soqutigisimavaat. 
(Inatsisartunut ilaasortaq Palle Christiansen, Demokraatit) 
 
Tunngavilersuut 
Kalaallit Nunaanni tusagassaqartitsiviit sapaatip akunnialunnguit matuma siorna qulaajarpaat 
Namminersorlutik Oqartussani inatseqarnermut pisortaq erngiinnaartumik soraarsimasoq. 
 
Siusinnerusukkut assersuutissanik takusarnikuuvugut, pisortaqarfinni atorfillit soraarsitaasartut 
sunnguamilluunniit unioqqutitsisimanngikkaluarlutik soraarsitsinissamut tunngaviusinnaasumik. 
Landskarsimut akisoqaaq – taamaalillunilu innuttaasunut -  Namminersorlutik Oqartussat 
soraarnermut atatillugu ajungitsorsiassanik akiliisariaqartarmat qaammatit ukiulluunniit arlallit 
akissarsiat amerlaqataannik.  
 
Taamaattumik tamatta soqutigaarput paasissallugu inatsiseqarnermut pisortaq tassanngaannartumik 
soraarnera soraarsitaanermik pissuteqarnersoq, Landskarsimut nanertuutaasumik aamma 
taamaassimappat aningaasat qanoq amerlatigisut eqqartorpagut.  
 
Paasivara Naalakkersuisut atorfikkaat ilaata soraarnera pillugu tusagassiutinut nalunaarumminni 
(matumani eqqarsaatigaara Aningaasaqarnermut Pisortaqarfimmi pisortaasimasoq) nalunaarput, 
Naalakkersuisut pisortaqarfimmilu pisortap isumaqatigiissutigisimagaat, pisortaqarfimmik pisortap 
soraarnera oqaaseqarfigineqassamaanngitsoq.  
 
Taamaattumik ilimagaara inatsiseqarnermut pisortap soraarneranut atatillugu Naalakkersuisut 
aamma taamaattumik isumaqatigiissuteqarsimassasut.  



   
 
 

 
”Nipangiussisimasussaatitaanertalimmik” soraarsitsinerit pillugit inatsisilerituumut 
paasiniaareerlunga innersuussutigissavara Inatsisartut ombudsmandiata 2008-mi ukiumoortumik 
nalunaarusiamini allassimasaa, tassani ombudsmandi allappoq,  soraarnermut atatillugu 
isumaqatigiissutinut tunngatillugu tunuarsimaarneq nipangersimaannarnerluunniit Inatsisartunut 
imaluunniit Inatsisartut ataatsimiititaliaannut Naalakkersuisumut paasiniaasunut 
atorneqarsinnaanngitsoq.  
 
Naalakkersuisut  Aningaasaqarnermut pisortaasimasoq pillugu apeqqutinnut akillutik oqarput, 
soraarsitsineq landskarsimut 2 mio. koruunit missarpiaanni naleqarsimasoq. Aningaasat taakku 
allami iluaqutigineqarsinnaasimagaluarput. 
 
Amerlasuut isumaqassajunnarsipput Naalakkersuisunut ilaasortap sulisuminik sunnguamilluunniit 
unioqqutitsisimanngitsumik  soraarsitserusuttup, soraarsitsineq nammineq akilertariaqaraluaraa. 
Kisianni taamaanngilaq: Namminersorlutik Oqartussat – taamaasillutillu innuttaasut – taakkuupput 
akiliisussat.  
 
Taava apeqqutaalerpoq aamma uani pisumi akiliisoqartariaqarsimanersoq taamaassimappallu qanoq 
annertutigisut atorneqarsimanersut. 
 
Apeqqutit akeqquneqarput tiguneraniit ullut sulliviit naliginnaasut qulit qaangiutsinnagit.  

 


